
 

       

  
  
  
  
  
  
  
  

  

פארלוירן ביים ערשטן? אינוועסטיר אינעם 
  צווייטן!

זיינע הענט האבן געטרייסלט, זיין מויל 
געשטאמלט און דער לייוונטער פאטעל 

  איז נאס געווארן פון א הייסער שווייס.

אין די מאמענט האט ער זיך געוואונטשן 
אויפצוכאפן פון א טיפער שלאף און 

אז דאס גאנצע, פון אנהויב ביז אנטדעקן 
ענדע, איז בלויז א בייזער חלום אין א 
טונקעלע נאכט. זיין גלייכער זין האט אים 
אבער נאך געדינט אזויפיל צו פארשטיין 
אז קיין גרויס האפענונג קען ער נישט לייגן 

  אויף אזא אויסגאנג.

מאטל איז א בארימטער ביזנעסמאן 
ט מיט זיין וועלכע איז שוין יארן באקאנ

עסטעיט' פעלד. -טיכטיקייט אינעם 'ריעל
מיט זיין זעלטענע חוש און באזונדערע 
סייעתא דשמיא האט ער, אויף א 
שטוינענדע פארנעם, באוויזן צוצוטרעפן 
גענוי ווי זיך אריינצולייגן און פון וועלכע 
צו שטיין ווייט. מען האט זיך אפילו 

גער געווערטלט: ווי מאטל לייגט צו א פינ
  ווערט פארוואנדלט אין גאלד!

אין לויף פון די צייט האט ער זיך 
ערווארבן דעם צוטרוי פון פילע אנדערע 
סוחרים מיט וועלכע ער איז געקומען אין 
פארבינדונג. זיי האבן אים גענוג געקענט 
מיט זיין נאמנות און גלונגענקייט זיך צו 
שפירן רואיג אים צו פארבארגן גרעסערע 

ווען מאטל האט זיך נאר סומעס, 
  גענויטיגט.

דאסמאל איז מאטל געגאנגען אויף עפעס 
גאר אן ערענסטער זאך. אזא עסק וואס ער 
האט נאך קיינמאל פריער נישט 

דורכגעפירט זיינס גלייכן, אבער טאקע פון 
אנדערן זייט האט עס אויך פארשפראכט 

  הויכע פארדינסטן.-זעלטן

אין גאר א ער האט זיך דערפאר גענויטיגט 
ספעציעלער סכום. מאטל איז געווען 
געצווינגען איינצושפאנען אלע זיינע 
קאנטאקטן. פון יעדן האט ער 
ארויסגענומען די מאקסימום, און ענדליך 
האט ער באוויזן צוזאמצושטעלן דעם 

  קאפיטאל. 

מאטל האט ארויסגעקוקט אויף א 
גלענצענדער צוקונפט. פון הימל אבער 

  לט אנדערש. האט מען געווא

נאך עטליכע לאנגע און שווערע מאנאטן, 
אנגעפולט מיט העפטיגע פארהאנדלונגען 
און גלייכצייטיג זויערע אנטוישונגען, איז 
עס ענדגילטיג קלאר געווארן: דער עסק 

  איז ביטער דורכגעפאלן!

מאטל איז געצווינגען געווארן צו 
  באנקראטירן! ה' ירחם.

האט געהאפט  מילא די מיליאנען וואס ער
 –צו פארדינען אויף די אינוועסטמענט 

זאל זיין א כפרה! אפילו אויף די אלפים 
ורבבות וואס האט אנגעוואוירן, האט ער 
אויך נישט יעצט קיין פלאץ אין מח זיך צו 

  ערגערן.

זיין אויסטערלישע שרעק און אנגסט איז 
יעצט איבער די אסטראנאמישע סומעס 

רגט פון נאנטע וואס ער האט צוזאמגעבא
און ווייטע. זיי האבן אים פארטרויט מיט 
זייער פארמעגן און יעצט איז אלעס א 

  פארגאנגענהייט...

  'אנה אני בא? טאטע אין הימל!'

זיין זארג איז איבערהויפט נישט געווען 
אומזינסט. די אלע ביזענסלייט האבן נישט 

פושקעס -בלויז אויסגעליידיגט זייערע קיך
עפט. ביי מערסטנס פון זיי פאר דער געש

איז געלעגן דא איינגעשטעקט גאר א 
באדייטענדער טייל פון זייערע פארמעגנס. 
זיי האבן נישט געקענט, און נישט 

  געפלאנט, אנצוגיין אן דעם. 

עס האט נישט גענומען לאנג און די 
  פארלאנגען האבן זיך אנגעהויבן.

צום ערשט מיט גוטנס און נאכגעפאלגט 
ענגערס. מאטל, וואס איז פון מיט שטר

שטענדיג געווען אן ארענטליכער, איז גאר 
שווער באטראפן געווארן פון די אלע 
פארלאנגען און דראונגען, ווען ניטאמאל 
האט ער די מעגליכקייט זיי, אדער זיך 

  אליינס, צו העלפן.

אין שטוב האט מען קוים אויף דאס 
 מינימאלע, ווער קען אפילו דמיונ'ען פון

  באצאלן אזעלכע אויסטערלישע חובות.

פון טאג צו טאג איז דער דרוק געשטיגן 
העכער און שווערער. עס האט דערגרייכט 
צו א צושטאנד וואס מאטל האט געשפירט 
ווי זיין אקסיגען פון האלז ווערט אים 

  צוגערויבט.

בלויז פון קלערן ארויסצוטרעטן פון שטוב 
. ער דרוק ארויפגעשאסן-איז זיין בלוט

האט געשפירט ווי עס האלט אט ביי 
  קאטעסטראפאלע שטאפלן!

טראץ דעם גרויסן הסתר פנים, האט אבער 
דער ליבער טאטע אין הימל זארגפעלטיג 
באגלייט מאטל'ן אויף טריט און שריט. 
פון אויבן האט מען געלעכצט אים צו 

העלפן, אבער מאטל האט זיך נאך 
  געמאנגלט אין די פאסיגע זכותים.

די השגחה האט באשלאסן עס 
צוצוברענגען מאטל'ן צו די טיר. אפשר 
וועט ער האבן דעם שכל און זיין באגליקט 

  צו כאפן דעם זכות.

אין יענע טעג, ווען מאטל האט שוין מער 
נישט געהאט קיין כוח נאכצופאלגן און 
- ארויסקוקן אויף די פילע לעכעריגע הילף
א  אויסזיכטן האט ער זיך באגעגנט מיט

  ספר'ל.

צווישן זיינע בלעטער איז געווען ברייט 
אויסגעשמועסט די פילזייטיגע גרויסקייט 
פון דער ענין פון 'נישט רעדן ביים 
דאווענען;' זיין הארבקייט פונעם 

ווינקל, און פון די אנדערע -הלכה'דיגן קוק
זייט, די אומגעהויערע כוח וואס דאס 

  פאסיגע דאווענען פארמאגט.

געליינט בלאט נאך בלאט מיט מאטל האט 
גרויס אינטערסע. לאנגסאם האט ער 
אנגעהויבן פארשטיין וואס די טעמע האט 
א אזא באזונדערע פארבינדונג מיט זיין 

  יעצטיגע ביטערע לאגע.

ווען עס איז געקומען די צייט אראפצולייגן 
דעם ספר, איז מאטל געווען איבערצייגט 

זיין  אז ער האט באקומען דעם שליסל צו
  רעטונג.

  ער געוואוסט פונקטליך וואס ער וועט טון.

פון יענעם לעדל וואס ער האט אפילו מורא 
געהאט צו עפענען, האט ער 
ארויסגעשלעפט א לאנגע ליסטע. ער האט 
זיך אנגעהויבן פארבינדן מיט זיינע אלטע 
פריינט וועלכע זענען געווען היבש 
איבערראשט צו זען זיין נומער אויף די 

  טעלעפאן. 

  ער האט זיי געלאדענט צו א זיצונג.

ע אנטשולדיגונג האט מאטל מיט אן טיפ
אנגעהויבן זיין ווערטער צו די גרופע 
ביזנעסלייט וועלכע זענען געזעצן ארום 
דעם גרויסן טיש. ער האט פאר זיי 
ארויסגעברענגט, צום וויפילטן מאל, ווי 
ווייט דער געשעפט איז געווען א 
'צוזאגנדער' ווען ער איז אריינגעשפרינגען 

סגעזען די אלע דערין, און ווי אומפארוי
  דורכפעלער זענען אויסגעשפראצט.

וואונטש," האט מאטל -"מיין לעבנ'ס
אויסגערופן מיט התלהבות, "איז צו 
באצאלן יעדן איינעם דא, ביזן לעצטן 
פרוטה! דאס וועט, מיטן אויבערשטנ'ס 
הילף, פאסירן אין די גאר נאנטע 

  צוקונפט!"

"דאס צו קענען ערפילן אבער," האט 
געזעצט, "האב איך צו אייך א מאטל פאר
  פארלאנג:"

"צו די זייט פון מיינע יעציגע 
באשעפטיגונגען, הויב איך יעצט אן א 

נייער געשעפט און איך דארף -גענצליך
  וויכטיג אייער ביישטייערונג דערצו!..."

קרעכצן פון א צאל -עטליכע בענקל
אומבאקוועמע באוועגונגען האבן 

  ילקייט. מיטאמאל איבערגעריסן די שט

מען האט געקענט ליינען די קעגנזייטיגע 
געדאנקען וואס זענען געלאפן אין די קעפ 
פון די באטייליגטע: 'דא האסטו אלעמען 
אנגעזעצט מיט פאנטאסטישע סומעס און 
יעצט ווילסטו מען זאל ביישטייערן 

  נאך?!'

ווידער פון די אנדערע זייט האט די 
פארקערטע טענה שטיל געשעפשעט: 

ריכטיג אז ער האט אנגעוואוירן דעם '
גרויסן געשעפט, אבער איין דורכפאל קען 
נישט אפמעקן פילע יארן פון הילכיגע 

  סוקסעס און אויסנאמע ארנטליכקייט.'

"איך הויב יעצט אן א געשעפט וואס רופט 
זיך: 'נישט רעדן ביים דאווענען!'" האט 
מאטל ממשיך געווען צו די פילע 

ברעמען אין צימער. -יגןאויפגעהויבנע או
"איך בין טיף איבערצייגט אז די דאזיגע 
געשעפט וועט ברענגען פאר אונז אלע 
שנעלע און גרויסע פארדינסטן ביז צו 

  דעקן אלע פארלוסטן."

"איך דארף אבער אייער הילף דערצו," 
  האט ער אויסגעפירט. 

"איך וויל בעטן יעדן איינעם דא וואס האט 
דעם קראך, זאל זיך געהאט א שאדן פון 

אנשליסן מיט מיר אין דעם 

'אינוועסטמענט' און מיט דעם בין איך 
פארזיכערט אז אונזער ישועה וועט באלד 

  קומען!"

א פארלייכטערונג האט זיך אראפגעלאזט 
אין צימער און א גייסט פון דערהויבנקייט 

  האט איבערגענומען די אטמאספערע. 

ודן האבן די באדייטענדע סומעס וואס די י
אנגעוואוירן אינען פריעדיגן געשעפט און 
וואס זיי האבן ערווארטעט פון דעם 
'נייעם,' האט נישט איבערגעלאזט קיין 
גרויסער אויסוואל. ווער וויל דען נישט 

  צוריקזען זיין געלט?

מיט צופרידנע געמיטער האט דעם עולם 
צוגעשטימט צו דער אינטרעסאנטער 

ר 'געשעפט' ארויס פארלאנג, און דער נייע
 אויפן איר וועג...   א גאנצער ציבור יודן  

האבן אנגעהויבן 'מקדש שם שמים' זיין 
  ברבים.

נישט לאנג האט עס גענומען. די זון פון 
הצלחה האט ווידער זיך גענומען ארויף 
רייזן אויף מאטל'ס הימלן מיט א 
באזונדערע שנעלקייט. הערליכע 

אריינפליסן, פארדינסטן האבן אנגעהויבן 
ווען מאטל האלט זיך צו זיין צוזאג 
צוריקצוצאלן דאס געלט וואס ער האט 

  גענומען פון די ביזענסלייט.

וואך נאך וואך און חודש נאך חודש זענען 
דאקומענטן צעריסן -פרישע חובות

  געווארן.

א קיילעכיג יאר איז פארלאפן זינט יענעם 
 זיצונג און ווען עס איז געקומען צו איר
ענדע, איז אינאיינעם דערמיט אויך 
געקומען יענע פון די אסטראנאמישע 

  חובות! 

'מי מילל ומי פילל!' הערשט נעכטן זענען 
בערג, און -זיי געשטאנען ווי ענדלאזע אייז

  היינט איז נישטא קיין שפיר פון זיי.

ווען די הימלישע צינורות זענען אפן, דאן 
את נושיך, גיסן זיי אן אויפהער ביז: 'ושלם 

 ואתה ובניך תחיו בנותר!'
 

'כי מי גוי גדול אשר לו אלוהים קרובים  
און  –אליו, כה' אלוקינו בכל קראנו אליו' 

  טאקע בלויז אליו!


